Татар мәктәбенең 10 нчы сыйныфы өчен 

татар теленнән олимпиада биремнәре

 (2008-2009 уку елы)

1. Җөмлә кисәкләренең кайсы сүз төркеме белән белдерелүен күрсәтегез.
1) Тәнне – су белән, җанны күз яше белән юалар. (Ә. Баян)

2) Кеше җаны һәрвакыт матурлыкка сусап яши. (Ф. Яруллин)

3) Кырык ел көтү көтеп чыбыркы шартлата белмәгән кеше кырык беренче елында өйрәнә алмас. (Ә. Баян)
2. Җөмләләрдә калын хәрефләр белән бирелгән сүзләр арасындагы мөнәсәбәтне билгеләгез.
1) Баш иярләр һәрвакыт белемлегә. (Утыз Имәни)

2) Матур ялганга бөтенебез ышана. (Ф. Яруллин)

3) Күктә, биектә-биектә, бер-бер артлы йолдызлар кабына башлады. (Ф. Шәфигуллин)
3. Кирәк урынга тиешле тыныш билгеләрен куегыз.
1) Салих абый
    Кабатланмас бер матурлык булып
    Син тормышны бизәп торасың (И. Юзеев)
2) Күбәләк күбәләк
    Таптыңмы үз гөлең (И. Ихсанова)
3) Мөгаен миләш агачы да түземсезләнеп кояшны һәм язны көтә торгандыр (Р. Низами)
4. Җөмләләрдән хәбәрлекле мөнәсәбәттә торган сүзләрне язып алыгыз.
1) Дөнья ямен, яшәү хозурлыгын
    Аңлар өчен вакыт җитми һич тә. (Ш. Җиһангирова)
2) Кояшлы көз, алтын гомер теләп,
    Сары чәчәк ата көнбагыш. (Ә. Баян.)
3) Гали затлар үз йөрәгендәге кояшның нурын соң тамчысына кадәр, кызганмыйча, иҗатына салып китә. (М. Галиев)
